
বিরাট নেই প্রথম 
দশে, শ্রেয়স ১৮

টি-ট�োয়েন্টি র‌্যাঙ্কিংয়ে 
প্রথম দশের বাইরে চলে 
গেলেন বিরাট ক�োহলি। 
বুধবার আইসিসি যে র‌্যাঙ্কিং 

তালিকা প্রকাশ করেছে, সেখানে 
প্রাক্তন ভারত অধিনায়ক রয়েছেন ১৫ 
নম্বরে। প্রথম দশে একমাত্র রয়েছেন 
কে এল রাহুল। তের�ো নম্বরে রয়েছেন 
র�োহিত শরম্া। সদ্যসমাপ্ত শ্রীলঙ্কার 
বিরুদ্ধে টি-ট�োয়েন্টি সিরিজ়ে ভাল 
খেলার সবুাদে ১৮ নম্বরে উঠেছেন 
শ্রেয়স আয়ার।

মার্শ নিয়ে উদ্বেগ 
প্রাক্তন অস্ট্রেলীয় 
উইকেটকিপার রডনি 
মার্শকে নিয়ে কাটেনি 
দুশ্চিন্তা। গত সপ্তাহে 

হৃদর�োগে আক্রান্ত হওয়ার পরে 
ক�োমায় চলে গিয়েছেন তিনি। ৭৪ 
বছরের এই প্রাক্তন ক্রিকেটারকে 
জরুরি ভিত্তিতে অ্যাডিলেডের 
হাসপাতালে স্থানান্তরিত করা হয়েছে। 
তাঁর পতু্র পল এদিন বলেছেন, 
“পরিস্থিতি উদ্বেগজনক হলেও বাবার 
অবস্থা আপাতত স্থিতিশীল। উনি কখন 
ক�োমা থেকে বেরিয়ে আসবেন, তার 
অপেক্ষায় আমরাও রয়েছি।”

পালকের স্বপ্ন 
ট�োকিয়�ো প্যারালিম্পিক্সে 
তিনি প্রত্যাশা পরূণ করতে 
পারেননি। ভারতের মহিলা 
প্যারা ব্যাডমিন্টন খেল�োয়াড় 

পালক ক�োহলি তাই পাখির চ�োখ 
করেছেন প্যারিস প্যারালিম্পিক্সকে। 
তিনি বলেছেন, “পদক না পেলেও 
ট�োকিয়�োর অভিজ্ঞতা খারাপ ছিল না। 
তবে সেই ব্যর্থতা থেকে শিক্ষা নিয়ে 
নতুন ভাবে নিজেকে তৈরি করছি। 
প্যারিস প্যারালিম্পিক্স থেকে পদক 
নিয়ে আসতেই হবে।”

খেলবেন রাফা 
প্রিয় ফরাসি ওপেনের 
প্রস্তুতি নিতে আগামী মাসে 
বার্সেল�োনা ওপেন টেনিসে 
খেলবেন রাফায়েল নাদাল। 

বুধবার আয়�োজকদের পক্ষ থেকে 
সেই খবর জানান�ো হয়েছে। এ বার 
বার্সেল�োনার ক্লে-ক�োর্টে  জিতলে 
স্পেনীয় তারকা ম�োট তের�োবার 
চ্যাম্পিয়ন হবেন। প্রতিয�োগিতার 
ডিরেক্টর দাভিদ ফেরের বলেছেন, 
“রাফা খেললে এই প্রতিয�োগিতার 
ঔজ্জ্বল্য অনেক বেড়ে যাবে। ওর 
থেকে আমরা আবারও দুর্দান্ত টেনিস 
দেখতে চাই।” ১৬ এপ্রিল থেকে শুরু 
প্রতিয�োগিতা।

ভক্তদের দাবি 
পরিবারের সঙ্গে সময় 
কাটাবেন বলে আইপিএলে 
খেলবেন না বলে জানিয়ে 
দিয়েছেন ইংল্যান্ডের ব্যাটার 

জেসন রয়। তাঁর পরিবর্ত  হিসেবে 
গুজরাত টাইটান্স দলে অভিজ্ঞ সরুেশ 
রায়নাকে নেওয়ার জন্য দাবি উঠতে 
শুরু করেছে। এ বারের নিলামে 
রায়না ক�োনও দল পাননি। গণমাধ্যমে 
গুজরাত দলের ভক্তরা রায়নাকে 
নেওয়ার অনরু�োধ জানিয়েছেন।

ভারতের সফর 
জুন মাসে আয়ারল্যান্ডের 
বিরুদ্ধে দুটি টি-ট�োয়েন্টি 
ম্যাচ খেলবে ভারতীয় দল। 
দুটি ম্যাচ হবে ২৬ এবং ২৮ 

জুন। বুধবার সেই খবর জানিয়েছে 
আইরিশ ক্রিকেট সংস্থা। দ্বিতীয় সারির 
দল পাঠান�ো হবে। ওই সময় ভারত 
গত বছর ইংল্যান্ডে বাতিল হয়ে যাওয়া 
পঞ্চম টেস্ট খেলবে। তাই বিরাট 
ক�োহলি, যশপ্রীত বুমরাদের পাওয়া 
যাবে না। 

মরিয়া পিএসজি 
যে ক�োনও মলূ্যে 
ফরাসি তারকা কিলিয়ান 
এমবাপেকে ধরে রাখতে 
মরিয়া প্যারিস সাঁ জারমাঁ। 

বুধবার ফ্রান্সের একটি সংবাদপত্র 
জানিয়েছে, তাঁকে প্রত্যেক সপ্তাহে 
আট ক�োটি টাকা দেওয়া হবে, এমন 
প্রস্তাব দিয়ে নতুন ভাবে দুই বছরের 
চুক্তির প্রস্তাব দেওয়া হয়েছে।

এক নজরে

অনুশীলনে কড়া বার্তা  ক�োচের

n মহড়া: চেন্নাইয়িন এফসির বিরুদ্ধে আজ নামছে ম�োহনবাগান। অনুশীলনে কৃষ্ণ, জিঙ্ঘনরা। বুধবার। টুইটার

চেন্নাইয়িন আজ কৃষ্ণদের 
কাছে মরণ-বাঁচন ম্যাচ

নিজস্ব সংবাদদাতা

আশায় বাঁচেন ফেরান্দো!
কেরল ব্লাস্টার্স ও ওড়িশা এফসি-র 

বিরুদ্ধে প্রীতম কোটালদের ম্যাচ ড্রয়ের 
পরে অনেক সবুজ-মেরুন সমর্থকই 
হাল ছেড়ে দিয়েছিলেন এটিকে-
মোহনবাগানের লিগ-শিল্ড জয়ের 
ব্যাপারে। কিন্তু কোচ জুয়ান ফেরান্দো 
আশা ছাড়েননি। বেঙ্গালরুুকে হারিয়ে 
তিনি বলেছিলেন, শেষের দিকে অঙ্ক 
বদলে যাবে।

মঙ্গলবার হায়দরাবাদের বিরুদ্ধে 
জামশেদপরু ৩-০ জেতার পরে বদলে 
গিয়েছে অঙ্কটা। ১৯ ম্যাচে ৩৫ পয়েন্ট 
নিয়ে দু’নম্বরে নেমে গিয়েছে নিজামের 
শহরের দল। আর ১৮ ম্যাচে ৩৭ 
পয়েন্ট নিয়ে এক নম্বরে জামশেদপরু। 
এই অবস্থায় বৃহস্পতিবার ফতোরদায় 
চেন্নাইয়িন এফসি-র বিরুদ্ধে খেলতে 
নামছেন রয় কৃষ্ণেরা। চেন্নাইকে 
হারালে শেষ ম্যাচে জামশেদপরুের 
বিরুদ্ধে দু’গোলের ব্যবধানে জিতলেই, 
১৮ ম্যাচে ৩৪ পয়েন্ট নিয়ে তিন নম্বরে 
থাকা এটিকে-মোহনবাগান পেয়ে যাবে 
বহুকাঙ্খিত সেই লিগ-শিল্ড। 

চেন্নাইয়িনের বৃহস্পতিবার 
জিতলেই টানা ১৫ ম্যাচ জিতে 
আইএসএলে এফসি গোয়ার (২০২০-
২১ মরসমু) সব চেয়ে বেশি ম্যাচ 
জয়ের রেকর্ড  স্পর্শ করবে ফেরান্দোর 
দল। ২০১৮-১৯ মরসমুে বেঙ্গালরুু 
এফসি-র ভারতীয় ফুটবলারেরা 
২০ গোল করে রেকর্ড  করেছিলেন। 
সেই রেকর্ড ও স্পর্শ হবে এটিকে-

মোহনবাগানের কোনও ভারতীয় গোল 
করলে। কারণ, লিস্টন কোলাসো-সহ 
সবুজ-মেরুনের ভারতীয়রা ইতিমধ্যেই 
১৯ গোল করে ফেলেছেন।

ফেরান্দো এ সব নিয়ে মাথা 
ঘামাচ্ছেন না। বুধবার অনুশীলনে 
তিনি জনি, কৃষ্ণদের বলে দিয়েছেন, 
চেন্নাইয়িনের বিরুদ্ধে ম্যাচটাকে 
নকআউট মনে কর। জিতলে, 
জামশেদপরুের বিরুদ্ধে পরের 
নকআউট। আর সাংবাদিক সম্মেলনে 
এসে বলেন, ‘‘চেন্নাইকে হারানোই 
সব চেয়ে গুরুত্বপরূ্ণ কাজ। অন্য কিছ 
ভাবতে চাই না।’’

দল সতূ্রে খবর, এ দিন গোটা দলই 
ছন্দে অনুশীলন করেছে। তবে হুগো 
বুমোস হালকা অনুশীলন করেন। 
অনুশীলন অনুযায়ী, গোল ও রক্ষণ 
অপরিবর্তি ত থাকতে পারে। মাঝমাঠে 
লেনি রদ্রিগেস বা দীপক টাংরির সঙ্গে 
কার্ল ম্যাকহিউ। আক্রমণে মনবীর, 
জনি কাউকো, লিস্টন। স্ট্রাইকার 
কৃষ্ণের সম্ভাবনাই বেশি। না হলে 
ডেভিড উইলিয়ামসকেও তৈরি রাখা 
হচ্ছে। ফেরান্দোর স্বস্তি, সন্দেশ ছন্দে 
ফেরায় তাঁর রক্ষণ আগের চেয়ে অনেক 
পোক্ত। বিপক্ষ চেন্নাইয়িন টানা সাত 
ম্যাচ জয়হীন। দলে দেবজিৎ মজুমদার, 
রহিম আলিদের মতো বঙ্গসন্তান ভর্তি । 
প্রথম পর্বে এটিকে-মোহনবাগানকে 
১-১ রুখে দিয়েছিলেন তাঁরা। তাও 
বিপক্ষকে সমীহ করছেন ফেরান্দো। 

কিন্তু চেন্নাই ম্যাচে জেতার পরে 
তো জামশেদপরুের বিরুদ্ধে তিন 
পয়েন্ট চাই লিগ-শিল্ড হাতে তুলতে। 

তাও আবার দু’গোলের ব্যবধানে। 
যা শুনে রয় কৃষ্ণদের কোচ বলছেন, 
‘‘কাজটা কঠিন। তবে আমরা যখন 
একটা দলের বিরুদ্ধে খেলতে নামি, 
তখন ২-৩ গোলে জেতার কথাই ভাবি। 
জামশেদপরুের বিরুদ্ধে আক্রমণাত্মকই 
খেলব। আর ওদেরও ওড়িশার বিরুদ্ধে 
খেলতে হবে। দেখা যাক।’’ 

চারে উঠল কেরল: গত বারের 
চ্যাম্পিয়ন মুম্বই সিটি এফসি-কে 
দাপটের সঙ্গে হারিয়ে আইএসএলে 
প্রথম চার দলে ঢুকে পড়ল কেরল 
ব্লাস্টার্স। ১৯ ম্যাচে তাদের পয়েন্ট 
৩৩। অন্য দিকে, এই ম্যাচ হারায় 
সমসংখ্যক ম্যাচে ৩১ পয়েন্ট নিয়ে 
পাঁচে নামল মুম্বই। কেরলের হয়ে 
জোড়া গোল আলভারো ভাস্কুয়েসে র। 
অপর গোলদাতা সাহাল আবদুল 
সামাদ। মুম্বইয়ের গোলদাতা  
দিয়েগো মউরিসিয়ো।

আত্মবিশ্বাসী মহমেডান: আই 
লিগে বৃহস্পতিবার আইজল এফসি-
র বিরুদ্ধে খেলতে নামছে মহমেডান। 
প্রথম ম্যাচে সদুেবা এফসি-কে 
হারানোর পরে লিগ বন্ধ হয়ে গিয়েছিল 
করোনা সংক্রমণে। তার পরে কল্যাণী 
স্টেডিয়ামে বৃহস্পতিবার রাতে দ্বিতীয় 
ম্যাচ খেলতে নামছে মহমেডান। 
দলের চার বিদেশিই সসু্থ। আক্রমণে 
মার্কা স জোসেফকে রেখেই জয়ের ছক 
সাজাচ্ছে সাদা-কালো শিবির। দলের 
ম্যানেজার দীপেন্দু বিশ্বাস বলছেন, 
‘‘প্রায় দু’মাস পরে খেলতে নামছি। 
প্রথম ১৫ মিনিট বিপক্ষকে দেখে নিয়ে 
জয়ের জন্য ঝাঁপাব।’’

২ মার্চ : রাশিয়ার আগ্রাসনের বিরুদ্ধে 
মাতৃভূমিকে রক্ষা করতে যুদ্ধক্ষেত্রে 
প্রাণ দিলেন ইউক্রেনের দুই ফুটবলার। 
২১ বছরের ভিতালি সাপিল�ো এবং 
২৫ বছরের দিমিত্রো মার্তিনেঙ্কো  শহিদ 
হলেন রুশ ব�োমারু বিমানের আঘাতে। 

ভয়ঙ্কর এই যুদ্ধে ভিতালিরাই 
ফুটবলারদের মধ্যে প্রথম শহিদ। 
গ্লোবাল প্লেয়ার্স অ্যাস�োসিয়েশন 
(ফিফপ্রো)বুধবার মর্মান্তিক এই খবর 
জানিয়েছে। প্রয়াত সাপিল�ো ছিলেন 
গ�োলরক্ষক। খেলতেন ইউক্রেনের 
তৃতীয় ডিভিশন ক্লাব কারপাতি 
লেভিভের যুব দলে। সেনাবাহিনীতে 
য�োগ দেন ‘ট্যাঙ্ক-কম্যান্ডার’ হিসেবে।

শুক্রবার রাজধানী কিভের 
রাজপথে সাপিল�ো রুশ সেনার সঙ্গে 
মুখ�োমুখি যুদ্ধে প্রাণ দেন।  তাঁর 
ক্লাব গণমাধ্যমে সাপিল�োকে ‘বীর’ 
হিসেবে বর্ণনা করেছে। প্রয়াতের 
বাবা র�োমান সাপিল�ো এক জার্মান 
পত্রিকার সাংবাদিককে বলেছেন, ‘‘ওর 
মত�ো হাসিখুশি ছেলে খুঁজে পাওয়া 
দুর্লভ। সারাক্ষণ সবার সঙ্গে মজা 
করে বেড়াত। হিংস্র পতুিনই আমাদের 
থেকে ভিতালিকে কেড়ে নিল।’’ পতু্রের 
বীরত্বে গর্বিত পিতার সংয�োজন, ‘‘মৃত্যু  
অবধারিত জেনেও ভিতালি যুদ্ধক্ষেত্র 
থেকে পালিয়ে যায়নি।’’ 

২৫ বছরের মার্তিনেঙ্কো  শেষ 
বার খেলেছিলেন ইউক্রেনের দ্বিতীয় 
ডিভিশন ক্লাব এফসি গ�োস্তোমেলে। 
কিভে রুশদের ফেলা ব�োমায় ধ্বংস 
হয়ে যায় তাঁদের বহুতল। মৃত্যু  হয়েছে 
তাঁর মায়েরও। 

এর আগে পেশাদার স্কিয়ার 
ইভহেন মালিশেভও প্রাণ দেন পতুিন-
বাহিনীর আগ্রাসনের বিরুদ্ধে রুখে 
দাঁড়িয়ে। ইতিমধ্যে রাশিয়ার বিরুদ্ধে 
যুদ্ধে য�োগ দিয়েছেন বেশ কয়েক 
জন ইউক্রেনীয় খেল�োয়াড়। যাঁদের 
অন্যতম হেভিওয়েট বক্সার ভ্লাদিমির 
ক্লিচক�ো এং তাঁর ভাই ভিতালি।

সবাইকে চমকে দিয়ে 
সেনাবাহিনীতে নাম লিখিয়েছেন 
৫৬ বছরের ইউক্রেনীয় ফুটবল 
ম্যানেজার ইউরি ভার্নিদাভও। যাঁর 
ক�োচিংয়ে শেরিফ তিরাসপ�োল 
ক্লাব চমকে দিয়েছিল চ্যাম্পিয়ন্স 
লিগে গ্রুপ পর্যায়ের খেলায় ১৩ 
বারের খেতাবজয়ী রিয়াল মাদ্রিদকে 
সান্তিয়াগ�ো বের্নাবাউয়ে ২-১ গ�োলে 
হারিয়ে। ইউরিদের মত�োই ইউক্রেন 
রক্ষার লড়াইয়ে শামিল হয়ছেন  
বিশ্বের ৩১ নম্বর টেনিস খেল�োয়াড় 

সের্গেই স্তাক�োভস্কি। যিনি ২০১৩ 
সালে উইম্বলডনে রজার ফেডেরারকে 
হারিয়ে সাড়া ফেলেছিলেন।

বিশ্ব ফুটবলমহল ভিতালিদের 
হারান�োর শ�োকে মূহ্যমান হওয়ার 
পাশে প্রশ্ন তৈরি হয়েছে চেলসির 
ভবিষ্যৎ নিয়ে। রাশিয়ার ইউক্রেন 
আক্রমণের চরম পরিণতিতে আতঙ্কিত 
রুশ মালিক র�োমান আব্রাম�োভিচ 
সম্ভবত ক্লাব বিক্রি করার দিকেই 
যাচ্ছেন।  তেমনি চাঞ্চল্যকর দাবি 
করেছেন সইুস ধনকুবের হ্যান্সইয়�োর্ড  
ভাইস। চেলসির মালিক স্বয়ং তাঁকে 
ইংল্যান্ডে নিজের সম্পত্তি কেনার 
প্রস্তাব দিয়েছেন। তাই চেলসির 
মালিকানা হস্তান্তরের সম্ভাবনা উড়িয়ে 
দেওয়া যাচ্ছে না।

সইুৎজ়ারল্যাল্ডের সংবাদপত্র ব্লিক-
কে তিনি বলেছেন, ‘‘আব্রোম�োভিচ 
ইংল্যান্ডে নিজের সম্পত্তি বিক্রি করার 
চেষ্টা করছেন। চেলসির ঝামেলাও 
ঝেড়ে ফেলতে চান। মঙ্গলবারই 
আমার কাছে চেলসি কেনার প্রস্তাব 
এসেছে। শুনছি আব্রোম�োভিচ এই 
মুহূর্তে  অবিশ্বাস্য একটা দাম চেয়েছে।’’ 

হ্যান্সইয়�োর্ড  য�োগ করেছেন, 
‘‘চেলসির কাছে ওর পাওনাই প্রায় ১৫ 
হাজার ক�োটি টাকা। অথচ এই মুহূর্তে  
ক্লাবের নিজস্ব অর্থই নেই। ক�োনও 
অবস্থায় একা ক্লাব কিনব না।’’ 

এ দিকে, এভার্ট ন ক্লাবের 
সঙ্গে যুক্ত আর এক রুশ ধনকুবের 
আলিশের উসমানভের সমস্ত 
সম্পত্তি বাজেয়াপ্ত করার সিদ্ধান্ত 
নিয়েছে ইউর�োপীয় ইউনিয়ন। তবে 
টেনিসবিশ্বে ক্রমশ দীর্ঘ হচ্ছে রুশ 
বির�োধী প্রতিবাদ। ইউক্রেনের মহিলা 
টেনিস তারকা এলিনা স�োয়াইত�োলিনা 
মঙ্গলবার মেক্সিক�োর মন্তের�ো টেনিসে 
ক�োর্টে  নেমেছিলেন ইউক্রেনের জাতীয় 
পতাকার রঙের প�োশাকে। 

দুই ফুটবলার 
শহিদ, বিক্রির 
রাস্তায় চেলসি

n প্রস্তাব: চেলসিকে বিক্রি করতে 
চান আব্রাম�োভিচ। ফাইল চিত্র

২ ফেব্রুয়ারি: ভারতীয় দলের কেন্দ্রীয় 
চুক্তিতে ‘বি’ গ্রেড থেকে ‘সি’ গ্রেডে 
নামিয়ে দেওয়া হল ঋদ্ধিমান সাহাকে। 
টেস্ট দল থেকে বাদ দেওয়ার পরে 
চুক্তি তালিকাতেও অবনতি হল 
বাংলার কিপারের। তবে শুধুমাত্র 
ঋদ্ধিই নন। তালিকায় অবনমন 
হয়েছে ইশান্ত শর্মা, অজিঙ্ক রাহানে,  
চেতেশ্বর পজুারারও। 

গ্রেড ‘এ’ থেকে গ্রেড ‘বি’-তে 
নামিয়ে দেওয়া হয়েছে রাহানে, 
পজুারা, ইশান্তকে। ঋদ্ধিকে নামিয়ে 
দেওয়া হয়েছে গ্রেড ‘বি’ থেকে গ্রেড 
‘সি’-তে। এমনকি গ্রেড ‘এ’ থেকে 
‘সি’-তে নামিয়ে দেওয়া হয়েছে  
হার্দি ক পাণ্ড্যকেও। 

গ্রেড ‘এ+’ থাকা ক্রিকেটারেরা 
পান বছরে সাত ক�োটি টাকা। ‘এ’, ‘বি’ 
ও ‘সি’ বিভাগে থাকা ক্রিকেটারেরা 
পান যথাক্রমে পাঁচ, তিন ও  
এক ক�োটি টাকা। 

এখানেই শেষ নয়, শিখর ধওয়ন 
আপাতত ওয়ান ডে ক্রিকেটই 
খেলছেন। তাঁকে রাখা হয়েছে ‘বি’ 
গ্রেডে। ‘সি’ গ্রেডে রাখা হয়েছে উমেশ 
যাদব, ভুবনেশ্বর কুমারকে। 

তবে কেন্দ্রীয় চুক্তির তালিকায় 

উত্তরণ হয়েছে মহম্মদ সিরাজ, অক্ষর 
পটেল, শ্রেয়স আয়ারদের। ‘সি’ থেকে 
‘বি’ বিভাগে উঠেছেন অক্ষর, শ্রেয়স 
ও সিরাজ। ‘এ+’বিভাগে নিজেদের 
জায়গা ধরে রেখেছেন বিরাট ক�োহলি, 
র�োহিত শর্মা ও যশপ্রীত বুমরা। 
‘এ’ বিভাগে নিজেদের জায়গা ধরে 
রেখেছেন মহম্মদ শামি, ঋষভ পন্থ, 
রবীন্দ্র জাডেজা, কে এল রাহুল এবং 
আর অশ্বিন। টিম ম্যানেজমেন্ট ও ক�োচ 
চান, আগামী প্রজন্মের উপরেই নজর 
দেওয়া হ�োক। তাই সিরাজদের উন্নতি 
ঘটেছে কেন্দ্রীয় চুক্তিতে।

একই দিনে ভারতীয় ব�োর্ডে র 
ঘ�োষণা করেছে, ক্রিকেট অপরেশনস 
জেনারেল ম্যানেজার পদে নিয়�োগ 
করা হল অ্যাবে কুরুভিল্লাকে। গত 
বছরের ডিসেম্বর পর্যন্ত জাতীয় 
নির্বাচক হিসেবে কাজ করেছেন 
তিনি। এ বার নতুন দায়িত্বে নিয়ে 
এসে সম্মানিত করা হল তাঁকে।  
ভারতের হয়ে ১০টি টেস্ট খেলেছেন 
প্রাক্তন পেসার। রয়েছে ২৫টি উইকেট। 
ওয়ান ডে ক্রিকেটও খেলেছেন 
২৫টি। সেখানেও ২৫ উইকেটের 
মালিক। প্রথম শ্রেণির ক্রিকেটে 
২৯০ উইকেট রয়েছে কুরুভিল্লার।  
নতুন দায়িত্ব পেয়ে আপ্লুত  
প্রাক্তন পেসারও।

গ্রেড ‘সি’-তে ঋদ্ধি, 
অবনমন পজুারাদের

সচিনকে টপকাবে বিরাট
একশ�ো সেঞ্চুরি র রেকর্ড  ভাঙবেন ক�োহলি, 
একান্ত সাক্ষাৎকারে ঘ�োষণা শাস্ত্রীর ১৪

২৫ শতাংশ দর্শকের 
অনুমতি আইপিএলে

২ মার্চ : মহারাষ্ট্র সরকার বুধবার 
জানিয়েছে ২৫ শতাংশ দর্শককে 
প্রবেশাধিকার দেওয়া হবে 
আইপিএলে। ২৬ মার্চ  থেকে পণুে ও 
মুম্বইয়ে শুরু হতে চলেছে দশ দলের 
আইপিএল। দু’টি প্রতিষেধক নেওয়া 
ক্রিকেটপ্রেমীরাই মাঠে বসে খেলা 
উপভ�োগ করতে পারবেন।

বুধবার সন্ধেয় মহারাষ্ট্র সরকারের 
পক্ষ থেকে জানিয়ে দেওয়া হয়, 
ক�োভিড আক্রান্তের সংখ্যা বর্ত মানে 
অনেকটাই কম। তাই ২৫ শতাংশ 
দর্শককে প্রবেশাধিকার দিতে তাদের 
ক�োনও সমস্যা নেই। অবশ্যই 
প্রতিষেধক নিতে হবে প্রত্যেককে। 
গেটেই দেখে নেওয়া হবে প্রত্যেকের 
প্রতিষেধকের প্রমাণপত্র।

ভারতীয় ব�োর্ডে র সঙ্গেও বুধবার 
বৈঠক হয়েছে মহারাষ্ট্র সরকারের। 
মুম্বই ক্রিকেট সংস্থা ও মহারাষ্ট্র ক্রিকেট 
সংস্থার কর্তা রা সেই বৈঠকে উপস্থিত 
ছিলেন। বৈঠক শেষে আদিত্য ঠাকড়ে 

গণমাধ্যমে লিখেছেন, ‘‘আইপিএল 
সষু্ঠু  ভাবে আয়�োজন করার উদ্যোগে 
আজ বৈঠকে বসেছিলাম ভারতীয় 
ব�োর্ডে র সঙ্গে। পণুের বিষয় নিয়ে কথা 
বলতেও আরও একটি বৈঠক ডাকা 
হবে। আমরা ঠিক করেছি যে এ বার 
দেশের বাইরে আইপিএল নয়, দেশেই 
হ�োক এই প্রতিয�োগিতা। ভারত ও 
মহারাষ্ট্রের কাছে এই প্রতিয�োগিতা 
আয়�োজন করা বিরাট এক প্রাপ্তি। 
আর্থিক উন্নতির সঙ্গেই সামাজিক 
উন্নতির পথও দেখাবে আইপিএল।’’

মহারাষ্ট্রে পাঁচটি মাঠ জুড়ে 
ক্রিকেটারেরা অনুশীলন করবেন। 
১৪-১৫ মার্চ  থেকে পরু�োদমে শুরু 
হয়ে যাবে প্রস্তুতি। পাঁচটি মাঠের 
মধ্যে রয়েছে বান্দ্রা কুরলা কমপ্লেক্স, 
থানের এমসিএ মাঠ, ডি ওয়াই পাটিল 
বিশ্ববিদ্যালয় মাঠ, ক্রিকেট ক্লাব অব 
ইন্ডিয়া ও রিলায়েন্স করপ�োরেট পার্ক  
মাঠ। মার্চে র ৮ তারিখ থেকে প্রত্যেক 
দলের ক্রিকেটারেরা মুম্বই আসতে 
শুরু করবেন। তিন থেকে পাঁচ দিনের 
ক�োয়রান্টিনে থাকতে হবে প্রত্যেককে। 


